
Lalbaugcha Raja : लालबागचा राजाच्या VIP
दर्शनामुळे  सर्वसामान्य भक्तांच्या मानवी हक्कांचे उल्लंघन
झालं  का? लेखी उत्तर सादर करण्याचे आयोगाचे निर्देश
Lalbaugcha Raja News : लालबागचा राजाच्या दर्शनासाठी व्हीआयपी आणि सर्वसामान्य असा
भेदभाव के ला जात असून त्यामुळे  सर्वसामान्यांना तासंतास रांगेत उभं राहावं लागतंय असं तक्रारीत
म्हटलं  आहे.

By : प्रभाकर कु डाळकर, एबीपी माझा | Updated at : 01 Sep 2025 07:54 PM (IST)

मुंबई : लालबागचा राजा गणेशोत्सव पंडालातील व्हीआयपी (Lalbaugcha Raja VIP

Darshan) आणि सामान्य दर्शन या वेगळ्या व्यवस्थेविरोधात दाखल के लेल्या तक्रारीची राज्य

मानवाधिकार आयोगाने गंभीर दखल घेतली आहे. या प्रकरणी राज्य सरकार तसेच संबंधितांनी

लेखी उत्तर सादर करावं असे निर्देश मानवाधिकार आयोगाने दिले  आहेत.

अॅड. आशष राय आणि ॲड. पंकज मिश्रा यांनी दाखल के लेल्या तक्रारीवर सुनावणी करताना

आयोगाने या प्रकरणाची गंभीरता लक्षात घेऊन महाराष्ट्र  सरकार, मुंबई पोलस आयुक्त, लालबाग

मंडळ सचिव, मंत्रालय तसेच बृहन्मुंबई महानगरपालिका यांना नोटीस बजावली आहे. आयोगाने

सर्व संबंधितांना लवकरात लवकर लेखी उत्तर सादर करण्याचे निर्देश दिले  आहेत.

व्हीआयपी दर्शनामुळे  सामान्य भक्तांसोबत भेदभाव

